
Ukraine den yimjung atema sensaksem
tenzükshitsü imlar: Russia

US Open: Ben Shelton-i Carlos
Alcaraz tsükdaktsüogo

Arunachal Pradesh-i India arrtsütem kümzüka ayur: VP Radhakrishnan

Itanagar, September 9, 2026
(Agencies): India longjemba
nung Arunachal Pradesh ya
tongtipang shilem ka lir aser linük
rongsenketzüng renlokba nung
Northeast ya tongtipang engine
ka lir ta Vice President C P
Radhakrishnan-i ashi.

Prime Minister Narendra
Modi'er Act East policy ajanga iba
engine anir ta pai ashi.

September 9, 2026 nü
Arunachal Pradesh Legislative
Assembly indang special session
nung jembidang "Arunachal
Pradesh ya linük arrtsütem

kümzüka ayur ka ama tongtipang
jenjang ka nung lir" ta
Radhakrishnan-i ashi.

Arunachal Pradesh renlokba
ya India tejakleni aoba den
sendaktepa lir aser sobaliba akaba
den teinyaktsü wadang jenti lir ta
pai ashi.

Centre sorkar balala
melentepa arudang Northeast
asoshi bilemja inyaka aruogo.
Taoba Prime Minister Atal Bihari
Vajpayee mapang Northeast nem
temulung talila agütsütsü atema
Ministry of Development of
North Eastern Region (DoNER)

Imphal, September 9, 2026
(Agencies): Manipur Chief
Minister Yumnam Khemchand
Singh-i September 12 nü
Luangkao village semdangba
mokdangtsü ayongzüker ta
Working Committee of the Joint
Tribes Council Manipur (WC-
JTCM)-i metetdaktsüogo.

Taküm May ita Liangmai
Naga nunger trok pur aoba
tepsetba anema WC-JTCM-i iba
tayongzükba agütsüogo. Chief
Minister-i Luangkao semdangba
magizüker ta parnoki ashi.

Iba anogo CM Khemchand-i
Rani Gaidinliu Tribal Freedom
Fighters Museum reprangtsü
sentong lir.

May 13 nü Leilon Vaiphei
village nungi Liangmai Naga
nunger trok pur aoba aser
tepsetba sülen anogo 119 süia
aruogo. Parnok tasümangtem
JNIMS morgue, Imphal nung
yua lir aser tang tashi iba ken o
dak sendakba nung nisung apuba
mesüra bushisüngdang asüba

kecha mali ta WC-JTCM-i ashi.
"Tasür kibongtemi ken o

tembangtsü atar aser Naga
nungeri shiri inyak'ar metetnür"
ta parnoki ashi.

Nisung tepsetba ken o
metembang yutsür Naga nunger
tesemtem nung official
programmes mesüra terenlok
dak sendakba sentongtem agiba
ya tim masü aser tasür
kibongtem mezüngmeshir ta
WC-JTCM-isa ashi.

WC-JTCM-isa Naga nunger,
civil society organizations aser
lokti lennirtem dang September
12 sentong nung madentsü aser
official engagements
mokdangtsü mepishia
metetdaktsüogo.

Parnokisa Naga lennirtem,
yimtsüng ketdangsürtem aser
civil society organizations dang
sorkar ketdangsürtem den
terenlok mapatongtem, relief
assistance mesüra political
dialogue atema majuruteptsü
ayongzükogo.

Naga teloki Manipur CM mokdanger

Guwahati, September 9, 2026
(Agencies): 2026 Assam
Assembly elections nung BJP-i
election campaign nung Rs 96.27
crore endok aser iba ya
Congress-i Rs 22.62 crore
endokba dang nungi pezüsü agi
teimba liasü ta Election
Commission tsüngdang agütsüba
expenditure statements ajanga
ashir.

State asem nung assembly
elections agiba nungi BJP-i
Assam nung sen teimba endok.
BJP-i Assam nung Rs 96.27
crore endokba nungi general
party propaganda atema Rs
76.73 crore lemzüktsü aser
tanüngba Rs 19.54 crore ji
candidate aser tanga nung endok.

Assam nung BJP-i sen teimba
endokbaji general propaganda
atema liasü aser iba nung parnoki

Guwahati, September 9, 2026
(Agencies): Assam aser
Meghalaya nung Externally Aided
Projects (EAPs) tuluba inyaka
aotsü atema state ana nungi Chief
Minister ana- Himanta Biswa
Sarma aser Conrad K Sangma nati
Union Finance Minister Nirmala
Sitharaman den ajurutepogo.

"Iba senden ya Northeast
nung capital expenditure teimba
akümtsü aser physical o social

infrastructure atema investment
channels tasen tenzüktsü
nükjidong nung amen" ta CM
Sarma-i ashi.

"Künati state ana nung
Externally Aided Projects tuluba
inyaka aotsü benoka jembi aser
iba ajanga physical aser social
infrastructure asoshi lenmang
tasentem lapoktsü" ta pai ashi.

Union Finance Minister
Sitharaman-ia iba tebilemba junga

Guwahati, September 9, 2026
(Agencies): Southeast Delhi
nung arishi küm 54 tain Manipuri
musician Chongtham Vikram
Singh tepsetba aitsür aser iba
tatalokba atema jungjunga
bushisüngdang asütsüla ta North
Eastern Students' Organisation
(NESO)-i takhangba agütsüogo.

Hombarnep Kilokari nung
delivery workers aser dhaba staff
kari Chongtham Singh zükset.
Iba tesem nung Chongtham-i
parnok asatepba aser yi jemtepba
atema ashishitepa liasü.

"Pei kima nung meinprongba
anema noktakba atema nisung
taküm ka samaba ya tebilemtsü
tulu ka lir. Iba tatalokba atema
tashishitsü melii bushisüngdang
asütsüla aser aibelenertem
tatishitsü keta merenshitsüla" ta
NESO chairman Samuel B
Jyrwa-i ashi.

Iba tatalokba ajanga mainland
India nung Northeast nunger
nem timtem agütsüba, kin nung
rangloker bendanga amshiba
aser ozüng alema
inyaksangshiba tebilemtsü

bentsür arur ta Jyrwa-isa ashi.
"Northeastern sensotem küm

aika mainland India tesem balala
nung alir, azünger aser mapa
inyaker aser kin dak rangloker
mezüngmeshiba, merenshiba,
teka sangshiba, lokti nung
bendanga amshiba aser tanga
ozüng alema mapa inyaka arur"
ta paisa metetdaktsü.

Bangdakpurtemi iba ken o ya
süoki ia bilema inyaktsüla aser
aibelener shinga
mejenbudaktsütsüla. Northeast
nunger kümzüka ayutsü atema
ozüng tesashiba yanglutsüla aser
police o public rejutem nung
osang talila prokshitsüla ta
NESO-isa metetdaktsüogo.

Chongtham Singh asüba ya
par kibong atema dang takoksa
masü saka Northeastern nunger
ajak asoshi tebilemtsü tulu ka lir
ta Jyrwa-isa ashi.

NESO-i asür Chongtham
Singh'er kibong aser Manipur
nunger den külemi noktaker aser
pa tepsetba atema temeten
meshir ta takhangba agütsüogo.

Asür Chongtham Singh mang
September 9 anüngdang Imphal
International Airport tonga bener
aru aser iba sülen Imphal nung
pa den asüpila sentong agiogo.

Iba ken o dak sendakba nung
Delhi Police-i tanur ka densema
nisung 8 pua lir. Parnok ya
Bharat Kumar, 19, Pramod, 26,
Ramzan Khan, 22, Deepanshu,
21, Mohan Vishwakarma, 32,
Vijay, 36, aser Mannu, 26 nunger
ta jangjaogo.

Rs 37 crore shi endok. Külen star
campaigners senzüsenbongba
nung Rs 27.3 crore endoka liasü.

Congress-ia Assam nung
general party propaganda atema
Rs 22.62 crore endokogo.
Congress-i Kerala nung Rs 59.28
crore endokba sülenbo Assam
nung sen teimba endokogo.

State pungu nung Assembly
elections agidang BJP aser
Congress ket nung senotsü
tebendang tulu liasü.

March 15 aser May 6 tsüngda
BJP central headquarters nung Rs
1,473 crore jungnüa aru. Kasa
mapang Congress central aser
state units nung Rs 207.17 crore
dang arua liasü.

Congress-i Assam, Kerala,
Tamil Nadu, West Bengal aser
Puducherry nung election
expenditure Rs 248.55 crore

endok aser iba nungi general
party propaganda nung Rs 143
crore aser candidates o related
expenses nung Rs 105.55 crore
endoka liasü.

BJP-i Assam, Tamil Nadu aser
Puducherry nung Rs 159.7 crore
endok aser iba nungi general
party propaganda atema Rs
130.4 crore aser tanüngbaji
candidates & related expenses
nung endok. BJP-i Kerala aser
West Bengal nung sen endokba
osang ano yimjak nung
memetetdaktsü lir.

BJP indang central
headquarters nung May 6 tashi
nung closing balance ji Rs
7,627.2 crore liasü.

Külen, Congress indang
central headquarters aser state
units nung combined funds Rs
103.2 crore nung tembang.

amenok ta Vice President
Radhakrishnan-i ashi.

Narendra Modi sorkar'er Act
East policy ajanga Northeast nem
talila temulung agütsür aser tongti
süa züngshir. Prime Minister-i
ashiba ama Northeastern ti ya
"Ashta-lakshmi" lir aser iba tesem
nung tarutsü nung linük renloka
aotsü atema teinyaktsü aika lir ta
Radhakrishnan-isa ashi.

Centre-i Northeast asoshi
senotsü tsütsü temulung kanga
agütsür aser taküm Union Budget
nung DoNER Ministry nem Rs
6,800 crore tema lemzüktsüogo
ta paisa shisem.

Arunachal Pradesh nung 79%
tashi arem lir aser süngdonglidong
o shiruru, arem, ayong aser tanga
ali rongsen jenti aliba ajanga
India'er environmental security
tashi itdaktsür aser climate change
anema akangshir ta
Radhakrishnan-isa ashi.

Arunachal Pradesh ya kiwi
fruit teimba adokba state ka
kümogo aser aluyimer nem soil
health cards lakh 1 tema lema
agütsüogo ta paisa shisem.

Arunachal Pradesh indang per
capita income anasü agi teimba
kümogo aser küm shia lenmang
kilometer 1,800 shi yanglur ta
Radhakrishnan-isa metetdaktsü.

BJP-i Assam assembly election nung Rs 96 crore endok

Himanta & Conrad nati Sitharaman den ajurutepa teyari meshi

NESO-i Manipuri musician Chongtham tepsetba aitsür

Asür Chongtham Vikram Singh

agizük aser Centre-i terenlok
mapa tuluba inyaktsü nangzük.

Assam aser Meghalaya-i
external financial assistance
ajanga terenlok mapatem teimba
inyaka aotsü merangba mapang
ka iba senden menogo.

Senden nung Northeast
ajungalen capital expenditure aser
development activities ulushitsü
atema temulung agütsü ta Assam
CM Sarma-isa ashi.

September 9, 2026 nü Arunachal Pradesh Legislative Assembly
Special Session nung Assembly Speaker Tesam Pongte-i Vice
President CP Radhakrishnan nem sempet ka agütsüba angur.

3buba Nerhema Organic Day-cum-Khuvie Nyi mungogo

Dimapur, Rongjui/September
9 (TYO): United Colony
Council-i ayongzüka colony nung
alirtem, dokan, business balala
aser ali kiburtem September 31
nü arok senden ka menogo.

Senden nung dokan kibur
aser business balala kiburtemi
colony telung nung business
union, association, committee
mesüra tanga shishilemba dak
sendakba lokti tentettem den
longjemer minyaktsü bangjema
liasü.

Iba bangzüng ya taoba
mapang United Colony Council-
i benoka Colony inti senden nung
agizüka aliba bangzüng
medenloka aoba ka lir.

Council-i, lokti tentettem ya
yimya agi lokti tenzüktsü

nükjidong nung tebilemba tajung
yur tenzüker, ajisüaka Nagaland
nung union aser associations
talira akümba ya nüburtem,
shishilembaba lokti tentet aser
legislative-i aija arudar, ta ashi.

Anungji, nüburtem aser
shishilembartem tejangraba apir
colony-i iba bangzüng ya agizüka
ayutsü atema kanga tongtibang ta
angateta iba telemtetba agiogo.

Mapang agi melaba tashi iba
bangzüng ya benoka atatsü
mesüra United Colony Council
General Body-i agizüka
meyanglushi tashi benoka atatsü.

Ken o dak sendaka alir ajak
dang iba telemtetba ya
temulungdang yur teka amteper
inyaktsü United Colony Council-
isa mepeshia metetdaktsüogo.

United Colony Council-i ayonga senden ka menogo

Kohima, Rongjui/
September 9 (TYO): 3buba
Nerhema Organic Day-cum-
Khuvie Nyi 2026, Bodhbarnü
Multipurpose Hall,
Chiephobozou Town nung
mungogo. Iba sentong nung
Advisor to the Chief Minister
aser Nagaland Khadi and
Village Industries Board
(NKVIB) mendenbuba Dr
Neiphrezo Keditsu alakteta
jaoker liasü.

Kümshia amungba iba
sentong ya organic aluyimba
aser yimtsüng nung tsünüba
Khuvie (repji) ajungkettsü
atema ayongzüka amunger.
Benjung mapang alu nungi
adokba organic chiyongtsü
balala stall tem lapoker sayar.

Iba sentong ajangsa
aluyimertem aser local producer
tem nem parnoki tsünütetba aser
yanglutetba osettem sayatsü
asoshi maongka agütsür, aser iba
den organic aluyimba, sobaliba
aluyimba yimya aser local
product tem koda tongtibang aji
sayur.

Sentong nung ojembiba
mapang Dr Neiphrezo Kedtisu-
i, sobaliba aluyimba yimya
wazüka ayutsü aser ajungkteba
den külemi sustainable aser

organic yimyatem amshia alu
ayimba yimya angazüktsü koda
tongtibang iba indang lemsatep.

Pai ashiba agi, organic
aluyimba ajanga ali temo
wazüka ayuba den tzü mopung
kümzüka ayuba dang saka
aluyimertem nem chiyongtsü
tajung adokdaktsütsü aser
parnok libaliro jenjang
ajungkettsü atema maongka
agütsür.

Dr Kedtisu-isa, yimtsüng
nung tsünüa adokdaktsüba repji
ya koda tongtibang iba indang
lemsatepba den, aluyimertem
dang repji tali tsünüa telong
junga yoker sen aazüktsü
ajungshia liasü.

Maneni pai aluyimertem,
lanurtem aser local entrepreneur
tem dang aluyimba, yimtsüng
nung industry tem aser rural
enterprise tem ajungkettsü
atema sorkari agütsüba scheme
tem takok tashi bushia agitsü
ajungshi. Paisa, yimtsüng nungi
tsünütetba chiyongtsü aser
yanglutetba osettem
shishilembadak balala den
tajungba sendakteptsütsü asoshi
aluyimertem, yimtsüng nung
lokti tentet balala aser sorkar
agency tem longjemer inyaktsü
kanga tongtibang ta ashi.

Advisor-i, lanurtem dang
aluyimba ya sobaliba inyakyim
ka ama dang magitsü, saka
sorkar mapa dang bushitsü
melena aluyimba ya
entrepreneurship aser
innovation atema lenmang ka
ama agitsü ajungshi.

Nerhema Organic Day-
cum-Khuvie Nyi takok ngua
ayongzükba atema Dr Kedtisu-
i sentong ayongertem nem
tenüngsang agütsü, aser iba
sentong ajanga aluyimertem tali
ajangzüktsü imlaja ataba
lemsatep.

Nerhema Organic Day-
cum-Khuvie Nyi ya mezüng
2024 küm ayongzüka munga
liasü. Iba sentong ya organic
aluyimba ajungkettsü aser
yimtsüng nung adokba repji aser
tanga chiyongtsütem indang
metetdakja shishilembatsü
asoshi lenmang lapoktsütsü
nükjidong nung ayongzüka agia
arudar.

Iba sentong ya Kereikhollie
Rülho lenisüba nung agi, BCCT
Pastor Dziesetuolie Chadi-i
tetenzük sarasadem agi,
Convener Kevipusa Kezie-i
lokti pela agizükba o jembi aser
Thejaneinuo Kiewhuo-i ken
tajung ka tena liasü.

Dimapur, Rongjui/September
9 (TYO): CAWD Advisor-i,
Chozuba Sub Division kübok
department ajak telongjem
senden ka ayongzüka menogo.
Iba senden ya September 9 nü
Vamuzo Memorial Town hall,
Chozuba nung mena liasü.

Sentong nung o jembiba
mapang Khamo-i, Chozuba sub
division nung mapa ata aliba
ketdangsürtem dang kati ka den
angatettepa inyaktsü ajungshi.
District administration-i takokba
tashi teyari agütsütsü tenangzükba
agüja Advisor-i nüburtem dang
administration dang teyari
meshitsü mepeshia metetdaktsü.

Chief Minister Dr. Neiphiu
Rio-i, Phek district jubilee
amungba mapang Phek district

ya state nung district ajak
rongnung takaratiba renloka
aoba district ka ta ashiba pai
bilemtetshia jembi.

Paisa, ketdangsürtem dang
district atema parnoki kechisa
inyakteta ali aji lepa
reprangshitsü, aser district
ajungkettsü atema pei
department ket nung aliba
resource tem takok tashi
amshitsü ayongzüka liasü.

Temelenshi ya asenok dak
nungi adoker ta shia Khamo-i,
ketdangsürtem dang pei mapa
kanga nendaka inyaktsü aser
district nung mapang tatsüka
inyakba mapang tsüngsü tajung
toktsütsü ajungshi.

Senden nung office balala
telokatemi pei department

inyakyim tongmelang agi
metetdakja liasü.

Kasa mapang nung Sr.
Medical Officer of CHC,
Chozuba Dr L. Pucho-i,
mozükidang tezüng aser
temesen tendangtsü asoshi
facility amenoka aliba
metetdaktsü. Pai nüburtem dang
iba medical facility aser sorkari
agütsüba scheme tem agitsü
ayongzüka liasü. Branch
Manager SBI-ia senden nung
shilem agirtem ajungshia liasü.

Senden tetenzüki Additional
Deputy Commissioner, Zapuno
Khatso, NCS-i okila jembi. Iba
senden ya EAC Nengpichong
Singsit lenisüba nung agi aser
Keducho Khamo-i anküp o
jembir tembanga liasü.

Khamo-i Chozuba nung sorkar tenzükertem den sensak asem

Senti Taküm ta ser L.Y. Aküm Jamir Süiren otsü kaket sayaogo

Dimapur, September 8, 2026
(TYO): September 5, 2026 nü
"Senti Taküm" ta ser asür L.Y.
Aküm Jamir (Imkongaküm)
Süiren otsü kaket ka Rev. I.
Yanglu Imsong-i meshiteta
sayatsüogo.

Asangma nunger L.Y. Aküm
ya Ladongnüken Jamir aser
Lemjentula Lemturtsür na jabaso
tanubosang liasü.

Asür L.Y. Aküm Jamir ya
March 11, 1917 nü aso aser pa
lanuwa mapang nungi menürem
jakden dener tangari meimtsü
sempet tajung aika liasü. Pa ya
mulungsentsü teindang aser
ochishir ka liasü.

1929 nung pai Asangma
Mission School nung azüng aser
iba sülen Impur School aser
Jorhat Bezbarua High School
nung 7 tashi azüng. Pa ano
maneni azüngtsü sentong
renemer liasü saka yimsüsürtemi
Asangma Mission School nung
tesayur inyaktsü mepishiba agi
March 15, 1941 nungi pai
tesayur inyaktsü tenzüka school
nung temelenshi aika bener aru
aser 1948 nungi Government
Primary School jenjang nung
ajungketa yutsü.

Ajisüaka Naga lima tensa
kanga mejungi kümer linük
tenzükertemi Indian sorkar itasen
agir (metsü menaker) ajak
anentsü tetuyuba agütsüba agi
L.Y. Aküm-i June 5, 1956 nü
tesayur mapa nungi anen. Iba
sülen yimdeni pa Rana Peyu
inyaktsü shim aser 1956 nungi
1959 tashi linük tenzükba
wadang nunga pai Rana Peyu
den Leacy Member aser Naga
National Council (NNC) member
inyaka liasü.

1959 küm Mongsenyimti
nung Ao Mungdang alidang

Impur Bible School headmaster
Rev. Riküm ajurua pai
Tsüngremer wadang inyaknüba
lemsatep aser idangji Rev. Riküm-
i pa dang Impur Bible School
nung azüngtsü ajungshi. Anungji
küm asem tashi Impur Bible
School nung azüngba sülen pai
Kelingmen Arogo nung pastor
inyak. Maneni, pai Mokokchung
Town Baptist Arogo Alempang
Fellowship nung incharge aben
aser iba sülen Ao Baptist Arogo
Phek Town nung pastor inyak.

Rev T Alemmeren ABAM
Impur nung inyakdang L.Y.
Aküm-i küm trok (1970-75) tashi
layman inyak aser iba mapang
Aoli Arogotem sema sarasasem
yinzü (Chain of Prayer) takok
ngua agiteta 1976 küm Ao lima
nung asentenshi tulu aru.

Asür L.Y. Aküm ya Asangma
nung mezüngbuba Sorkar
Headmaster (Pandit) aser
Asangma Yim Mungdang aser
Asangma Senso Mungdang
mezüngbuba mendenbuba liasü.

Asür L.Y. Aküm aser
Markangla Lemtur na March 17,
1943 nung kibong aküm aser
tena nem jala ana (2) aser jabaso
tuko (9) moatsü. Pa arishi küm
74 lia March 11, 1990 nü akümli
tembanger Kibuba dangi ao. Pa
kinungtsü Wt. Markangla
November 1, 2025 nü arishi küm
100 abensaogo aser tanü tashi
arishia anema lir.

L.Y. Aküm Jamir indang
Süiren otsü kaket sayaba
sentong nung mendenji Luyim
Ao Baptist Arogo Wb.
Lanusunep liasü, DABA Asso.
Pastor Rev. Maong Lemtur-i
temoatsü meshia sarasadem aser
aser par jabaso Rev. I. Lanu
Jamir-i tesentepertem pelaa
agizük.

Rev. I. Yanglu Imsong-i asür L.Y. Aküm Jamir (Imkongaküm)
Süiren otsü kaket sayatsüdang agiba noksa ka angur.

Küm 5 tsüngda ki chirepba aser
mi lendong nung nisung 33,000 asü

Russia Tir Vladimir Putin aser PM Modi na senden amentsü

September 09, 2026 nü Rae Bareli nung aliba Collectorate Bachat Bhawan nung District
Development Coordination & Monitoring Committee (DISHA) senden nung Lok Sabha nung
Opposition lenir, Rahul Gandhi adenba noksa nung angur.

September 09, 2026 nü West Bengal kübok Malda district kübok Bhutni yim tzümetsüng agi
metsüngbanga aliba noksa nung angur.

New Delhi, Rongjui/
September 09 (Agencies):
Hokolbarnü Russia  Tir
Vladimir  Putin aser  Ato
kilonser Narendra Modi na
senden mena tongtibang onük
aika nung o lemteptsü.

Russia nunger totzü alizükba
linüktem dang US-i saru shilem
100 agibaji ozüng alema lir aser
tagizüktetla masü, ta Russia-i
aitsüogo.

August 31, 2026 nü Bishkek
nung SCO senden aliba
mapang nunga Modi aser Putin
na jurila senden ka mena liasü.

Hokolbarnü Modi aser
Putin na senden amenba

mapang nung lenir anati linük
ana tsüngda shishilembaba,
energy aser defence sectors
nung tesendaktep asadangtsü.

Putin-i India semdangba
mapang nung BRICS summit
nunga shilem agitsü.

Russia nunger otongdar kati,
India-i Russia  dang nungi
energy agiba ajanga record
tasen ka yangludar aser
Ukraine-Russia rara  dak
sendakba nung India aser
Russia naprongla tangatetba
kasa dang, ta metetdaktsü.

Paisa India-i iba rara
anentsü atema inyaktsü
melunga lir ta ashiba pelaa

agizük.
India-i September 12-13

anogotem nung New Delhi
nung BRICS summit
ayongzüka agitsü. Iba senden
nung China Tir, Xi Jinping-a
adentsüa akok.

Osang angazükba agi Xi
Honibarnü tonga arutsü aser
kasa anogo nungjisa pai Ato
kilonser Narendra Modi den
senden amentsü.

Russia Tir atema otongdar,
Dmitry Peskov-i, India aser
Russia  nati Sukhoi Su-57
stealth fighter jets India dang
ayoktsü aliba atema-a jembitsü,
ta metetdaktsü.

New Delhi, September 09
(Agencies): Taoba mapang
Delhi chief secretary Rakesh
Mehta,  Noida nung par kidang
soseta sür lia angu, ta
ketdangsertemi metetdaktsü.

Rakesh Mehta ya Delhi
nung chief minister Sheila
Dikshit yimsüsüba mapang
nung chief secretary inyaka
liasü.

Arrshi küm 74, Mehta ya
1975-batch IAS officer ka lir.
September 8 nü pa par kidang
tsüngbanglen nungi lisü agi
alenseta sür lia angu.

Noida Police-i iba tesem
nungji shidi ka angu, aser shidi
nungji pa shisatsü ramaba aser
mapang talangka shiranga
aruba ajanga soseta asü ta
shia lir.

Pa soseta asüba anogo
nungji pa kinüngtsü Sumanti

Mehta bo par jabaso
semdangtsü atema Dehradun-i
oadoker liasü.

Pa asüba ken o ya Noida
Phase-2 police-i bushisüngdang
tenzükogo. Police-i soseta
asüba shidi denji külemi kuli
balala bushisüngdangtsü.

2007 küm pai Delhi chief
secretary mapa agizüka liasü
aser küm asem dak tali chief
secretary inyakba sülen 2010
küm November ita nung mapa
nungi anisüngzüka liasü.

Pa mapang nung Delhi nung
2010 Commonwealth Games
asayaa liasü.

Delhi nung pa leniba nung
transport, power aser civic
infrastructure dak sendakba
project aika inyaka liasü.

Pa Municipal Corporation of
Delhi nung commissioner-a
inyaka liasü.

New Delhi, September 09
(Agencies): 2020 küm nungi
2024 küm tsüngda (küm 5)
India tesem balala nung ki
chirepba, mi lendong aser
ongken nung tsükba lendong
nung nisung 33,000 dak tali
süogo, ta sorkari metetdaktsü.

Item lendong nung
asürtemji teimbaka jila/
yimtitem nung liasü.

Ano municipal area nung
gari lendong nung asüba
züngsemra züngyaji aika
asütsü.

National Crime Records
Bureau (NCRB) data ajanga
ashiba agi, küm shia India nung
nisung meyirjang aika asübabo
nokdangtettsüsa aliba lendong
balala nung asüba lir; public
kiojen anepalu masüba, kiojen
shidak masüba aser temzüng
shidak mebenshiba agi lendong
balala nung nisung jenti asür.

Iba dak alia tzü tamajung
ajemba agi nisung asüba data
bo mali.

Tawa Delhi kübok Satya
Niketan, Hauz Rani, Palam
aser  Vivek Vihar  nung ki
chirepba densema lendong
balala nung nisung aika süogo
aser Gurgaon o Delhi na nunga
tesem aika nung jana aser tzü
atsüngdenba ajanga municipal

ketdangsübaren tamajungba
dang akümba temaitsü sayur.

Taoba mapang Urban
development secretary M
Ramachandran-i,  "Item
tebilemtsü onüktem bentettsü
atema melungteta meinyaker
aser shingaia khuret maginer.
Corporator mesüra councillor,
municipal officer aser mayor-i
khuret agitsüla. Budget shia
nung mayor temi nüburtem nem
parnoki inyaka aruba mapatem
metetdaktsütsüla,  parnoki
meinyaktetba metetdaktsütsüla
aser tarutsü nung inyaktsü
aliba mapatem
metetdaktsütsüla," ta ashi.

Delhi nung aliba School of
Planning & Architecture nung
Dean, PSN Rao-i, "Municipal
ketdangsertemi lateta aliba
ozüngtem benshitsüla aser
benoktsüla.  Municipal
commissioners kwikati yimti
tesem balala sema senzür?
Mapang shia kiojen sema
senzütsü aser  lendong
ataloktsüsa aliba kiojentem
jangjatsüji municipal officers
teinyaktsü mapa lir. Ozüng
shidak benoktsüla. Lendong
ataloktsüsa alibaji nenoki
nokdangtettsüla , mesüra
lendong ataloktsü," ta
metetdaktsü.

Sri Lanka ya India atema medemer tajung ka: Rajnath Singh
New Delhi, September 09
(Agencies): Sri Lanka yimtiba
Colombo nung India Defence
minister Rajnath Singh-i, India
aser Sri Lanka na ya medemer
tajung aser Sri Lanka-i timtem
ajangshiba mapang ajak nung
India-i nungita yaritsü, ta
metetdaktsü.

Rajnath Singh-i anogo
asemnü atema Sri Lanka
semdanger. Küm 40 tsüngda
tang mezüng India nunger
defence minister kati asetkong
linük ya semdanger.

1988 küm Defence Minister
KC Pant-ia iba linük semdanga
liasü. Sri Lanka nung aliba India
nungertem den jembidang
Singh-i, "India aser Sri Lanka na
tsüngda tesendaktep ya puti
otsü, sobaliba aser yimsü nung

amenoka lir. Asenoki mapang
ajak nung Sri Lanka nungittsü
aser linük anaprongla nung
yimjung, azükaru aser terenlok
atema inyaktsü," ta metetdaktsü.

Singh-i, "Linük ana tsüngda
tesendaktep aintsü atema
tamendakdakji sobaliba aser
terenlok tsütsü tesendaktep lir,"
ta metetdaktsü.

Colombo-i apusoa aotsü lia
Rajnath-i X ajanga, "Akhidang
nungi tesendaktep aliba dak alia
'Neighbourhood First' aser
'MAHASAGAR' kübok Sri
Lanka ya India atema
tongtibang partner ka lir," ta
metetdakja liasü.

Sr i Lanka nung India
nungertem den jembidang
Rajnath-i India nung
rongsenkettzüng tsütsü

temelenshi tulu adokba
metetdaktsü.

2014 küm India nunger
rongsenkettzüngji dollar sen
trillion 2 liasü saka tesüiba küm
ter tsüngda anasü küma tangbo
dollar sen trillion 4 kümogo, ta
pai metetdaktsü.

Defence minister-isa, tang
alima nung tayongzükba aika
liaka 2026-27 küm financial
year mezüngbuba quarter nung
India nunger rongsenkettzüng
ainbaji 7.8% liasü, ta ashi.

Defencer minister-isa,
tesüiba küm 12 tsüngda India-i
linük 38 den shishilembaba dak
sendakba tezüngzüktep agiogo,
aser iba nungji tongti linük 8 den
free trade agreements
tezüngzüktep agiba densema lir,
ta metetdaktsü.

Taoba mapang Delhi chief secretary
Rakesh Mehta soseta asü

Tamalen tangokba noksa ka nung Rakesh Mehta-i
tenangzükba agidang tangokba noksa nung angur. Kasa
noksa nung taoba mapang Delhi Chief Minister Sheila
Dikshit-a angur. Taoba mapang Delhi chief secretary Rakesh
Mehta September 8 nü par kidang soseta sür lia angu.

Ochi election asoshi !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Naga yimten tebilemtsü ya mekokteti anosa India
temzüng kübok election agidi asünungbo, Nagaland
nung election agitsü, joko, küm ana jung mejungka

dang lir, anungji tang ya ano khen asentenshir ‘Clean
Election ‘ asoshi yimyim ayima nübortem nem tangatetba
agüja jajatsü mapang lir. Ajisüaka, ochiba election, Clean
election, agitettsü asoshi nübortem nem tangatetba agüja
inyakba sentong aser tangatetba dena melenshitsüsa
nüngdaka kümogo. Aji oda, ochiba election asoshi inyakba
nükjidong tongtettsü asoshi nübortem dang masü saka
Clean election sentong nung jajar tesayurtem dena
tangatetba melenshitsübaji kanga tongtibang lir. Aji oda,
ochiba election agitettsü asoshi sayutsüngia jajartemi
tetenzükdangyongi nübortem dang pei vote mayoktsü, pei
vote peisasa agütsütsü, election nung tashiyim mamshitsü
aser kimen mesemteta yur chiajema mamongtsü asoshi
tangatetba agüja aruogo. Iba amaji, Nagaland nung ochiba
election agitettsü atema tangatetba agütsüba maparen nung
sayutsüngia jajartemi kanga meranga jembia jajaogo aser
tangbo nübortemi itemji jungjunga angatetogo. Aji oda,
Nagaland nung vote agütsürtem ajaki pei vote mayoktsüla
aser pei vote peisasa enoktsüla aser election nung tashiyim
mamshitsüla ta angateta dang lir. Anungji, angateter alidak
ano mangatetertem dang ama oagi kasa ochiba election
agittsü asoshi sayutsüngira, aji amajok nung nübo aser
rongsen endoker asütsü. Aji oda, pei vote mayoktsüla ta
jungnunga angateta alir ka dang “ Nü senti vote teyok” ta
election aru shia ashitsüji menüngdaker. Ajisüaka,
nübortemi pei vote mayoktsü angateta lir ser nung kechiba
pei vote senyong aser mapayong ayoker (?) ta asüba
tatalokba kulijiang khen süoki ia bushidangtsü nüngdaker.
Atangji, senso shingaia pei vote meyokner aser ajaki pei
vote agi ochishia nisung tetemsü ka parnok asoshi tejembia
jembitsütsü aser teinyaka inyaktsütsü  ta asüba nübo ka
angati shimteter tatar sendeni yokner. Ajisüaka, kechiba
angateta lir ser nung pei vote ayoker ? Kechiba taak-a-maak
tangar meyong vote ‘proxy’ enoktsür ? Kechiba election
nung takok angutsü atema tashiyim mamshitsü angateta lir
ser nung kechiba  nisung karbo tasüa majem tashiyim amshir
? ta asüba tatalokbatem indang kulitem bushitetra, iba jagi
asenoki asen lima nung ochiba election agitettsüsa len tasen
angutsü. Item angateter ser nung mangatet kümer election
mapang pei vote ayokbaji, atangji, parnoka teyoknü agi
ayoker masü saka meyoknüseti sensakba agi ayoker ta
asenoki angatettsüla. Aji oda, election nung tashiyim
mamshitsüla ta angateta lir ser nung tasüa majem tashiyim
amshirtemjia sensak marem sen aartem lir. Kasaji, election
nung proxy vote agütsübajia tai ta angateta lir ser nung proxy
vote agütsürtemjia sensak marem sen aartem lir, anungji
parnokjibo pei vote dang masü saka pei taküm dena tenla
agüja yokogo. Iba tiaji kodang asenoki angatetdir, asenoki
pei vote ayokertem, proxy vote agütsürtem aser tashiyim
amshia election nung shilem agirtemji luja bilemtsü melen
meimja dang bilemtsü. Parnokji peisasa tangar lar
akümertem lir, iba jagi election temer ochimashi tapu
tanakna atalokyonga nübortem ola maliba ya election nung
senyong ayokba ajanga lir. Aji oda, kodaser alartemi pei
kibur anema ola adoktsü ? Parnokji sen agi alizükba alartem
lir. Iba ama asen nübortem temeimtsü tia nung aliba ya
angateta, asenoki Clean Election inyakyim ya akhi ama ‘Nü
senti vote teyok’ ta dang shia jajatsübaji masü saka asen
senti vote tangar dang mayoktsüsa mapa ya inyakdi ta
asenoki nübortem nem mapa agütsütettsüla. Aji oda, kokra
Clean election atema sayutsüngia jajartemi anir tanü asen
lima nung tajangzük lia inyaktettsüba mapatem nübortem
nem angazükdaktsütsüla aser ali tema aser telung nung
akaba ali rongsen tazütem agi tagitsü kümer ayokba mapa
aser lenmangtem Clean Election Campaigner-temi
nübortem dang sayutettsüla. Aji oda, vote teyok ta masü
saka nübortemi parnoksasa vote ayoktsü melen, parnok nük
agi asüngba candidate nemang vote agütsüba dang masü
saka senotsü agi dena election mapang yaritettsüsa
nübortem dang  mapa sayutettsüla. Idangji dang vote
agütsürtem mulungjanga ochi aser temerük akümtsü, aser
election-a merükmerüka agitettsü, anungji teshimtet
purtemjia temerük aser teindang nisung asütsü.

(Yashi adok nungi...)
Isaia 3:9 Woe – Aiatai
Isaia 3:11 Woe – Aiatai
Isaia 5:8 Woe – Asiatai
Isaia 5:11 Woe – Aiatai
Isaia 5:18 Woe – Aiatai
Isaia 5:20 Woe – Aiatai
Isaia 5:21 Wow – Aiatai
Isaia 5: 22 Woe – Aiatai

(Ao Laishiba nungbo tekong 23 nung)
Isaia 6:5 Woe – Aiatai
Isaia 6:1 Woe – Aiatai
Isaia 17:12 Woe – Ah
Isaia 18:1 Woe – Ah
Isaia 24:16 Woe – Aiatai
Isaia 28:1 Woe – Aiatai
Isaia 29:1 Woe – Aiatai
Isaia 29:15 Woe – Aiatai
Isaia 30:1 Woe – Aiatai
Isaia 31:1 Woe – Aiatai
Isaia 33:1 Woe – Aiatai
Isaia 45:9 Woe – Aiatai
Isaia 45:10 Woe – Aiatai
Yerimia 4:13 Woe – Aiatai
Yerimia 4:31 Woe – Aiatai
Yerimia 6:4 Woe – Aiatai
Yerimia 10:19 Woe – Aiatai
Yerimia 13:27 Woe – Aiatai
Yerimia 15:10 Woe – Aiatai
Yerimia 22:13 Woe – Aiatai
Yerimia 23:1 Woe – Aiatai
Yerimia 45:3 Woe – Aiatai
Yerimia 48:1 Woe – Aiatai
Yerimia 48:46 Woe – Zülua mali
Yerimia 50:27 Woe – Aiatai
Aiatai 5:16 Woe – Aiatai
Ezekel 2:10 Woe – Zülua mali
Ezekel 13:3 Woe – Aiatai
Ezekel 13:18 Woe – Aiatai
Ezekel 16:23 Woe – Aiatai
Ezekel 24:6 Woe – Aiatai
Ezekel 24:9 Woe – Aiatai
Ezekel 24:9 Woe – Aiatai
Ezekel 30:2 Woe – Aiatai
Ezekel 34:2 Woe – Aiatai
Hosea 7:13 Woe – Aiatai
Hosea 9:12 Woe – Aiatai
Amos 5:18 Woe – Aiatai
Amos 6:1 Woe – Aiatai
Mika 2:1 Woe – Aiatai
Mika 7:1 Woe – Aiatai

(Maneni asüng adok nung...)

ENGLISH OJANG LAMENTATION JI AO
NUNG AIATAI NA?

~ T. Meren Paul, Lower PR Hill, Kohima

Tsüngrem tamang katetba lir
Shibai nenok aja pa temulung lemtettsüsa lir aser

pai aji inyaktsü. 1 Tesa. 5:24.
Tsüngrem O temulung lemteta mayu tashi

aser inyaktsü asoshi tashi ita maküm tashi
kecha inyaktsü Pai asenok majar. Tsüngremi
ashiba inyaktsü teti tamang kateta malir, saka
Pa teti  tamang katetta al ir aser Pa
tenangzükba atalokdaktsütsü asoshi Pa O
nung teti noktaker (Isa. 46:11).

Kodang Israel nungeri Temerem Tzüyim
atong, Tsüngremi Pa tenangzükba agienogo ta
parnoki bilem.  Tzüyimi parnok tejaklen
noktang, aser Ejip armyi parnok tepsettsü aria
arur! Aji saka Tsüngremi Pa tamang katetba
kuli asü. Pai Par chirtem jembiba O ajak nung
tamang katetta aliba kuli asü.

Tsüngremi temeja mapa kar indang ne den
jembir alitsü akok - ner arogo nung tenzüktsü,
ner tanurtem sayutsü mesüra nai ne mapa
nung kechi inyaktsüla. Nai Pa dang tashi
angaa aru saka tang nai Temerüm Tzüyim
atonger. Tsüngremi kechi inyaktsü nangzük
aji mataloker ama nai bilemtsü akok. Ne
tenzükba mapa junga magizük ama mesüra
ner chirtemi anema apusor mesüra mapa
nung külem inyakertem ne mapa anema
jembir.

Tsüngrem jakla nung amangang. Tamang
katetta alitsübaji Pa yimya. Putu ajak nung
Pa nübur taküm kuli T.Ken züluri sangdong:
"Ni asangur temeshipur senzüka yutsüba,
mesüra pa metsüi meshimetsüba ni mangu."
(T.Ken 37:25).

Na tang kechi tia nung lidir liaka teyimla
tesama. Tsüngremer shilem nung tamang
mekatetba shingaia ajangshia mali. Kenü
anogo Tsüngremi inyakba nai angutsü aser
tamang katetba asoshi Pa tenüng asangtsü.

Maharashtra nung court tetuyuba tashi mangai Tenla ki bendoktsü

September 07, 2026 aonung Maharashtra nung Pimpri-
Chinchwad Municipal Corporation-i JCB amshia Jesus Is Lord
Arogo Tenla ki bendoktsüdang tangokba noksa nung angur.

September 09,  2026:
Maharashtra nung court kati
tuyuba tashi mangai
ketdangsertemi Tenla ki ka
bendoktsüogo.

Iba Arogo dak sendakba
ken o ka local court ka nung
angadangtsü ghonda ishika
dang lia September 7 ayaterm
mapang nung Pimpri-
Chinchwad Municipal
Corporation-i JCB amshia
Jesus Is Lord Arogo Tenla ki
bendoktsü.

Iba Arogo nung züngsem
Rose Mathews-i,  Arogoi
agütsüba court documents ji
mezüngshii Pimpri-Chinchwad
Municipal Corporation-i Tenla
ki bendoktsü, ta metetdaktsü.

Osangbener den jembidang
Mathews-i, "Ketdangsertemi
court documents ji reprangtsü

memelung,  aser  Tenla ki
bendoktsüba video tangoktsü
memela.  Police aika lia
ketdangser temi JCB asem
amshia Tenka li bendoktsü," ta
metetdaktsü.

Pimpri-Chinchwad ya Pune
anasa aliba industrial area ka
lir aser iba tesem atongtsü
atema state yimtiba, Mumbai
nungi gari ajanga ghonda asem
shi dang agir.

Arogo nung züngsemtemi,
court-i ken o angadangtsü
ghonda ishika dang lia
ketdangsertemi iba Tenla ki
bendoktsüogo, iba dak alia
Tenla ki bendoktsütsü atema
Arogo nem jelia osang
memetetdaktsüi liasü, ta ashi.

Ano külen municipal
corporation-ibo,  Rajwade
Nagar kiyong nung ozüng

alema asüba kiojen
bendoktsüba maparen dak
sendakba nung Tenla ki ya
bendoktsü, ta metetdaktsü.

Municipal-isa, ali tasazük
7,400 square feet nung ozüng
alema asüba kiojen ajak
bendoktsüogo, ta metetdaktsü.

Küm ishika tejaklen
tamangertemi tenla agütsütepa
iba Tenla ki asü,  aser
tamangertemji teimbaka
sensakertem lir.

Arogo nung züngsem,
Samuel Joseph-i,  Tenla ki
bendoktsütsü lia pa densema
Arogo nung züngsem 25-i
sarasadema liasü,  ta
metetdaktsü.

Paisa ,  "Tenla ki
bendoktsütsü lia onoki Tenla ki
telung nungi osettsüset kecha
magizüktet," ta metetdaktsü.

Joseph-i, iba tesem nung
Tenla ki bendoktsüba dak
alaka tanga kiojenbo
mebendoktsü, ta ashi.

Maharashtra nung Khristan
temeden atema inyaker, Roy
Mathews-i, state nung anti
conversion ozüng tasenba
benokba sülen Khristantem
anema inyaker, ta ashi.

Paisa, local ketdangsertemi
Khristan rejutem anema
maneni inyaker, ta ashi.

Maharashtra Freedom of
Religion Act, 2026 ozüng ya
August 28 nü benoka liasü.
Iba ozüng kübok aibelenertem
küm 10 tashi tepuokdak ayutsü
aser senchi aika achitsü.

Nütsüng million 129 aliba
Maharashtra  sta te nung
nütsüng shilem 0.96 (Khristan
million 1 dak tera tali) dang
Khristantem lir.

September 09, 2026: US nung
pastor tem teimbakati artificial
intelligence (AI) ajanga Lai
tekong tai ratettsütsüa akok ta
bilemer, ta Barna research
ajanga metetdaktsü.

Barna-i Gloo for the State of
the Church initiative den
senteper research ana agia
liasü. Mezüngbuba survey ji
yaküm November ita nung agi
aser iba survey nungji US nung
tain 1,514-i shilem agia liasü
aser tanabuba survey ji yaküm
December ita nung agi aser iba

survey nungji US nung
Protestant pastor 442-i shilem
agia liasü.

Iba survey ajanga, pastor 10
shia nungi 9-ibo (shilem 94) AI
ajanga Lai tekong tai ratettsütsü
ta bilemer ta bushitet. Yamaji US
nung Khristan shilem 83 aser US
nung tain shilem 74-i AI ajanga
Lai tekong tai ratettsütsü ta
bilemer.

Barna nung iba research vice
president, Daniel Copeland-i,
"Pastor temi parnoki Lai
bushiba nung yariteptsü atema

AI ya hadir ka ama amshir,
ajisüaka parnok shisatsü
anidaktsütsü atemabo mamshir.
Pastor temi iba ya (AI) hadir ka
ama amshidaktsüner saka
tangatetba aser
teshisadangbajibo pei sasep
nung asütsüla ta ashir," ta
metetdaktsü.

America nunger
Khristantem aikati pei mapa
aser pei nija atema AI amshir,
saka tesadang kati dang pei
tanela aintsü atema iba
technology nung tamang akar.

Taküm küm tetenzüklen
Barna research ka ajanga,
America nung Khristan shilem
33-ibo pastor tem dang nungi
tanela chiyungtsü anguba ama
artificial intelligence nungia
tanela chiyungtsü junga angur,
ta metetdakja liasü.

Ajioda süaka Khristantem
teimbakati AI ya angazüktsü
aser shisa angutsü atema
amshiba dak alaka Lai tekong
ratettsütsü mesüra tanela
lenidaktsütsü atemabo mamshir,
ta kasa research ajanga
bushitetba metetdaktsü.

AI ajanga Lai tekong tai ratettsütsüa akok ta pastor tem teimbakati bilemer

September 09, 2026: Taoba
hopta tatembanglen Devon nung
aliba tzüyimküm ka nung nisung
170 dak tali baptiogo.

Christian channel
BibleLadUK tenzüksang,
Merlin Kraft-i social media
ajanga baptiba sentong ya
ayongzüka liasü.

Britain tesem balala nungi
nisung aikati bapitsü
asüngdangba sülen Kraft-i
online ajanga iba sentong nung
adentsü jaoka liasü. Ajioda
Scotland, Ireland, Wales,
Liverpool, Manchester, Salford
aser Isle of Wight nungia nisung
aika arua iba sentong nung
aden.

Osangbener den jembidang
Kraft-i, "Leeds nungia apuani
na aru. Tena Kingsbridge tashi
aruba sülen yang nungjagibo

tetsüng agi ghonda asem jaja
Bigbury tonga aruba sülen
baptiogo," ta metetdaktsü.

Iba sentong takok angutsü
atema pai local Arogotem,
pastor tem aser volunteers aika
ayongsema liasü. Iba sentong
nung angati chiyungdaktsü aser
Laishiba lema agütsü.

Kraft-i, "Ni pastor ka masü
saka Khrista sülen anidaker ka.
Bigbury tzüyimküm nung
atalokbaji shisadanga ni kanga
süngmanger. Tsüngremi mapa
tulu inyaka liasü. Sentsüwangshi
ajak Tsüngrem meyong süang,"
ta metetdaktsü.

Kraft indang channel ya
aikati sapur; pai pa tamang
indang tasü itta kuli asüba
ajanga aikati pa pusemer
asütsüa akok, ta pai
metetdaktsü.

Devon nung nisung 170 tzüyimkümlen bapti

OLONG PAITEP   # 7644 TELANGZÜBA

OLONG  PAITEP # 7645

AO OSHI ANGAZÜKDAK:
TANÜ ANGAZÜKTSÜBA OJANG

Ahempong
 (adj) onsara tongmelang (very simple)
* Ahempong nisung teti pelaa dang alir.
Araahen
 (adj) tera agi dang ( by very little chance)
* Tsüraburi araahena sen tera bushir  tanurtem
kaketrejui yok.

NAI-A YA METETTER

LANGTSÜNGLEN :

1. Tenükjang, 2. Luden, 3. Kioktsü,

5. Lenti, 7. Tajangzük, 11. Teronem,

12. Sempa, 13. Jahaz.

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

TIPLEN

1. Nisung jenti - (5)

4. Tsük rudenba - (5)

6. Temzüng tesashi - (5)

8. S _ _ _ i - (3)

9. Nisung telemsa - (3)

10. Anogoshi - (4)

12. Ajanga aor - (4)

13. Tsük rizüngdak - (3)

14. Tebang nungi adokba - (3)

16. Süngdong tatembangtiba - (5)

17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Majinü - (5)

13. Tzüma nung senzüba - (5)

1 2 3 4 5

6 7

8

9 10 11

12 13

14

16 17

Dimapur, September 9, 2026
(TYO): Northeast Frontier
Railway (NFR)-i Assam nung
Jamira aser Mizoram nung
Bairabi tsüngda railway
lenmang yanglushir.

Train lenmang anasa ali
anenzüka aoba yanglur aser iba
jagi NFR-i train services kar
melenshir ta Chief Public
Relations Officer Kapinjal
Kishore Sharma-i sangdong ka
nung ashi.

Cancellation of Trains:
# Train No. 15610 (Sairang -
Guwahati) Express -
11.09.2026 nungi apusotsü
aliba athir.
# Train No. 13126 (Sairang -
Kolkata) Express - 10.09.2026
nungi apusotsü aliba athir.
# Train No. 15609

(Guwahati-Sairang) Express
- 10.09.2026 nungi apusotsü
aliba athir.
# Train No. 55667 (Silchar -
Bairabi) Express - 10.09.2026
& 11.09.2026 nungi apusotsü
aliba athir.
# Train No. 55668 (Bairabi -
Silchar) Express - 11.09.2026
& 12.09.2026 nungi
apusotsü aliba athir.
# Train No. 55669 (Silchar -
Sairang) Express -
11.09.2026 nungi apusotsü
aliba athir.
# Train No. 55670 (Sairang -
Silchar) Express - 12.09.2026
nungi apusotsü aliba athir.

Short Origination of Trains:
# Train No. 15610 (Sairang
- Guwahati) Express -
10.09.2026 nü Hailakandi

nungi apusotsü aser Sairang
o Hailakandi tsüngda
mesenzütsü.
# Train No. 13126 (Sairang -
Kolkata) Express -
11.09.2026 nü Hailakandi
nungi apusotsü aser Sairang
o Hailakandi tsüngda
mesenzütsü.

Short Termination of Trains:
# Train No. 15609
(Guwahati-Sairang) Express
- 11.09.2026 nü Hailakandi
nungi apusotsü aser
Hailakandi o Sairang
tsüngda mesenzütsü.
# Train No. 13125 (Kolkata-
Sairang) Express -
09.09.2026 nü Hailakandi
nungi apusotsü aser
Hailakandi o Sairang
tsüngda mesenzütsü.

Shillong, September 9, 2026
(Agencies): Uttar Pradesh
nungi kaketshir troki Shillong
nung homestay ka raksatsüba
indang ken o Meghalaya High
Court-i agienogo.

Iba homestay kibur den
tangatettep kati aruba aser
senotsü temenok agütsüba
ajanga ken o agienogo.

Iba homestay manager aser
kiburi FIR agientsü no-objection
agütsüba sülen Chief Justice
Revati Mohite Dere-i tetuyuba
agütsü.

Kaketshirtemi homestay
raksatsüba sülen July 11 nü

Laitumkhrah Police Station
nung FIR benoka liasü.

Kaketshir trok rongnung
tanur asem dena liasü aser July
13 nü West Bengal nung apuba
sülen bail nung chioka liasü.

August 17 nü parnok
tsüngda tangatettep kati
arudang homestay kibur nem
Rs 2.06 lakh temenok agütsütsü
aser parnoki aibelena inyakba
atema tatemzükba kecha melii
tatok meshi.

High Court-i kaketshirtem
tarutsü atema bilema aser telok
ana tsüngda angatettepba agi
FIR agienogo. Ajisüaka High

Court-i hopta ka tsüngda parnok
trok shiai kibur nem Rs 25,000
agütsütsü aser anogo troknü
community service inyaktsü
tetuyuba agütsüogo.

Kaketshir anaji Sikh Centre
Sri Guru Singh Sabha nung Dr
Kamaljeet Singh lenisüba kübok
amepdang 10:00 ako nungi
nikongdang 5 ako tashi mapa
inyaktsü.

Tenati Jiva Cares' Project
Operation Clean-Up nung
inyaktsü aser iba nung Umkhrah
river merüktetba aser Shillong
nung narotem anepaluba den
jana endokba dena lir.

Shillong, September 9, 2026
(Agencies): Meghalaya Chief
Minister Conrad K. Sangma-i
state nung saisaponger 46 nem
tenüngsang agütsüogo.

Saisapong balala 46 nung
saisapongertemi state, national

aser international levels nung
takok tajung anguba atema
tenüngsang agütsü.

CM Conrad Sangma-isa
saisapongertem, coaches aser
sports associations teshimtet
nübotem den ajurutepa

sensaksem aser parnok
taginübatem angadanga liasü.

Meghalaya nung 2027 küm
39th National Games amungtsü
renemba mapang ka
saisapongertem nem
tenüngsang agütsüogo.

Meghalaya CM-i saisaponger 46 nem tenüngsang agütsü

Agartala, September 9, 2026
(Agencies): Tripura Tribal Areas
Autonomous District Council
(TTAADC) kübok Village
Committee elections atema
candidates 10,936-i nomination
papers 10,958 agütsüogo.

September 8 nü nomination
maparen tembangogo aser
September 28 nü elections
agitsü aser October 5 nü votes
azüngtsü ta Tripura State

Election Commission-i ashi.
BJP candidates 1,974-i

nomination papers 1,974,
CPI(M)-i candidates 2,484
ajanga nomination papers 2,487
aser Congress-i nomination
papers 466 agütsü ta
Commission-i ashi.

Indigenous People's Front of
Tripura (IPFT)-i nomination
papers 486 agütsü aser Tipra
Motha Party-i ajak dang teimtiba

agütsüogo. Parnoki candidates
4,371 ajanga nomination papers
4,390 agütsü.

Iba elections ajanga
constituencies 2,634 nung
Village Committee menden
4,597 ayimjemtsü.

Menden ajak agi 4,597 lir
aser iba nungi Scheduled Tribes
(ST) atema 4,025, Scheduled
Castes (SC) atema 178 aser
unreserved 394 lir.

Meghalaya homestay raksatsüba atema Rs 2.5 lakh menoktsü

Tripura VC election atema nomination papers 10,958 agütsü

NFR-i Jamira-Bairabi Section nung train services melenshir

United Kingdom nungi Leah Shutkever-i
second 30 nung Burrito ka chimba atema

Guinness World Record ka yangluogo.
Shutkever ya Instagram nung professional

eater ka ashir aser second 30.75 nung Mexican
nunger chiyungtsü burrito chima.

US-i Iran indang oil tanker pongu amak

GOVERNMENT OF NAGALAND

DIRECTORATE OF HEALTH & FAMIY WELFARE
NAGALAND: KOHIMA

NO.DHFW-5/TRG/STIPEND-MISC/2019 /5314-20 Dated, Kohima the 8thSept. 2026.
NOTIFICATION

SUB : SCHOLARSHIP SCHEME FOR MBBS & ALLIED COURSES, STUDENTS UNDER THE DEPARTMENT OF
HEALTH & FMILY WELFARE

It is hereby informed to all the students undergoing medical, nursing and paramedical courses that, the Common
Scholarship Portal for scholarship scheme under the department of Health & Family Welfare will go live (active)w.e.f
16th Sept. 2026 till 15th Oct. 2026.

The following points may be noted in this connection:-
Applicants can access the said portal through the URL: https/scholarship. Nagaland.gov.in
The Department will accept application through the above cited portal (online) only. Application submitted in

Hardcopy to the Directorate will not be entertained and shall be considered as not applied.
1. Students & Institutions are instructed to go through the guidelines given in the portal before proceeding to fill up

the online form.
2. Students selected through NEET/NSEE State Department Examination only and undergoing the above mentioned

course shall eligible to apply.
3. Students failing to complete their curriculum within the specified duration of the course (repeaters) shall not be

entitled to additional stipend.
4. Students & institutions are hereby advised to fill their online application well ahead of the last date to avoid any last

minute inconveniences.
5. Payment via DBT through Aadhaar Payment Bridge System (ABPS), Medical Scholarship will be paid via DBT

w.e.f FY 2026-27 onward. Link your Aadhaar to your bank account to avoid payment failure. Applicant can check
status by clicking on the URl https://www.npci.Org.in/> click on Consumer Tab> Click on Bharat Aadhaar Seeding
Enabler (BASE)> Click on Get Aadhaar Mapped Status or Get Aadhaar Mapping History by selecting the dropdown.

6. Eligibility &Penalty Notice, Students holding or applying for any other state or central scholarship are ineligible for
Medical Scholarship Scheme. Fraudulent claims or dual scholarship shall result in immediate and permanent cancellation
of their names from availing the benefit. Violators are legally liable to refund all previously received amounts.

7. The portal shall be closed from 16th Oct.2026 and late application will not be entertained.
(Dr. KEVEDUYI THEYO)

Principal Director
Directorate of Health & Family Welfare

Nagaland: Kohima

NO.HED/SCHO/ADV & PR/43/2026 Kohima, Dated the September 2026
INFORMATION ONOPENING OF SCHOLARSHIP PORTAL

This is to inform all Educational Institutesthat the online portal for the under-mentioned Scholarship for Persons
with Disabilities has been opened from August 2026.

Sd/-
Director,

Higher Education
Nagaland, Kohima.

Office of the
Govt. School Employees' Union Mangmetong
TENÜNGSANG ASER TETUSHI AGÜTSÜR

Sd/-
Arnok Tzüdir

President

Sd/-
Atsüng Imchen

Secretary

Nendaka aser bendanga
agütsüba tesayur Wb. T. Mendang
Imchen, G.T Govt. High School
Mangmetong nungi nungtugo 'State
Teachers Award 2026' ngutetba
asoshi Union-i pelaba den khonang
aser tetushi tulu agütsür.

Tsüngremi tesayur taküm aser
wadang maneni moaja takok nung
aniangma.

Moscow, Rongjui/
September 9 (Agencies):
Ukraine nung rara tembangtsü
atema US teyongtsüi ia
sensaksemba takaratiba nung
tenzükshitsü imlar, ta Kremlin
otongdar  Dmitry Peskov-i
Bodhbarnü ashi.

Russia  aser Ukraine na
February ita nungi tang tashi
nung yimjung atema khen
danga sensaksema mali, saka
tir Donald Trump-i taoba hopta
tatemi Moscow aser Kyiv nati
yimjung atema
sensaksemertem yokogo.

U.S. Secretary of State
Marco Rubio-i, sensaksem
tenzükshia linük anapronglai
agizüktettsüsa tenangzüktepba
ka yanglutsü timla lir ta ashiba
telangzüba agütsüba mapang
Peskov-i iba olen lemsatepa
liasü.

Küm pezüser tesangdang
rara ya koda
tembangdaktsütsü, iba dak
sendakba nung Russia aser
Ukraine na tangatettep ka
dangi maruteti lir. Moscow-i
alinük kar  parnok nem
agütsütsü akhangba Kyiv-i
magizüki arudar.

Peskov-i ashiba agi,
Moscow-i tenangzüktepba
yanglutsü indang yimjak nung

sensaksem masütsü,  saka
sensaksem tenzükshitsü
atema tejangrababo lir.

"Sensaksem tenzükshitsü
imlar  aser  onoki America
nunger  ketdangsürtem den
maneni tongtepratepa arudar,"
ta pai Trump aser Russia tir
Vladimir  Putin na phone
ajanga sensaksemba sülen
anogo ka lir ashi.

Peskov-isa, Russia aser
U.S na tepuokertem
melenteptsü atema maneni
sensaksema arudar, ta ashi.
Pai ashiba agi, Trump-i taoba
ita mepeshiba sülen Russia-i
America nunger  tepuoker
Robert Gilman chiokogo.

Tesüiba küm ishika tsüngda
linük ana ya mapangshia
tepuokertem melentepa
arudar.

2024 küm August ita FSB
security service züngsem ka
densema Russia  nunger
tepuoker ti chioka liasü.

Iba melena Russia-ia
Russia  aser  Belarus nung
tepuokdak yua aliba nisung 16
chiokogo. Russia-i chiokertem
rongnung Russia anemertem
aser  Wall Street  Journal
correspondent Evan
Gershkovich densema US
nunger asem densema liasü.

Telaviv, Rongjui/September
9 (Agencies): Israel-i United
Kingdom dang East Jerusalem
nung parnok indang consulate
anogo 30 tsüngda shibangtsü
tetuyuba agütsüogo, ta Israel
nunger ketdangsür ana aser ken
o jangja aliba source temi
Bodhbarnü ashi.

UK, France aser Canada
nungeri Mongolbarnü Israeli
settlement tem nem
tenokdangba agütsüba sülen
Israel-i telangzüba balala agüja
aruba rongnung consulate
shibangtsü atema tuyuba
agütsüba ya-a ka lir.

British Foreign Secretary Ed
Miliband-i Bodhbarnü ashiba
agi, Israel-i consulate shibangtsü
atema telemtetba agiba atema
sasaseta bilemer, saka iba
tetuyuba ya agütsütsü imla liasü.

Mongolbarnü Miliband-i
ashiba agi, settler temi Palestine
nungertem anema inyakba ya
Israel-i mangu ama toktsür.

Consulate nung inyaka aliba
British diplomat tem anogo 30
tsüngda diplomatic status maka
akümtsü ta  Israel nunger
ketdangsürtem aser source tem
yagisa metetdaktsü.

Israel nung US-i aniba Gaza
coordination mission nung
inyaka aliba UK nunger
ketdangsürtem aser Ramallah
nung amendaker aliba British

diplomat tem nem linük toktsür
aotsü asoshi anogo tenet
atakzüktsüogo, ta Israel nunger
ketdangsür ka aser source anati
ashi.

Israel-isa, West Bank nung
Palestinian security force tem
nem traianing agütsütsü asoshi
Britain nem temelaba
magütsütsü, aser  British
nunger ozüng yanglur aser
tangar  12 linüki a itsü
memelatsü, kong taoba mapang
Labour Party lenir aser Israel
anemer Jeremy Corbyn
densema lir, ta ashi.

Israel Foreign Minister
Gideon Saar-i X ajanga, British
opposition Conservative Party
lenir Kemi Badenoch-i iba
tenokdangba agütsüba atema
aitsüba asoshi la dang pelaba
lemsatepogo, ta ashi.

Miliband-i Mongolbarnü
ashiba agi, West Bank nung
Israeli settlements temi oset
import asüba nokdangba den
külemi UK-i, settlement tem
nem service balala agütsüba
company tem anema jenjang
agitsü.

France aser Canada natia
Israeli settlement temi osettem
import asüba nokdangtsü ta
shiogo. Kasa mapang nung
Denmark aser Portugal na
densema tanga linük tekuia UK-
i iba jenjang agiba pusemogo.

Cairo, Rongjui/September 9
(Agencies): Anogo ana
tsüngda US warship ka dak
ballistic missile anaben tashi
khaloktsüba sülen United
States-i Gulf of Oman aser
Kharg asetkong anasa Iran
indang oil tanker pongu makogo.

Mongolbarnü rongtem
amakba atema telangzübha
agüja Iran-ia Jordan kübok Al
Azraq base nung US sepaitem
amendaker aliba tesem missile
amshia makogo. Parnokisa,
parnok meketa aliba tesem nung
US indang rong ana aser tanker
8 maka kanga mejungi
raksatsüogo ta ashi.

US aser Israel nati Iran
amak tenzüker ita trok
jungogo. Rara tenzükba sülen
Tehran-i Strait of Hormuz
shibanga ayu aser Washington-
ia Iran indang rongnendak
balala  nem tenokdangba
agütsür lir.

Iba rara ajanga Bodhbarnü
totzü jenjang barrel nung USD
99.49 kümdaktsüogo.

US Central Command
(CENTCOM)-i Mongolbarnü
sangdong ka ajanga ashiba agi,
Iran indang Islamic
Revolutionary Guard Corps
(IRGC)-i tesüiba anogo ana
tsüngda US indang warship ka
anaben amaktsü merang saka
Iran-i iba rong amakba
paitoktetogo.

"America nunger sepai ka
danga meyiru," ta parnoki ashi.

CENTCOM-i ashiba agi,
iba rong amakba atema

telangzüba agüja parnoki Gulf
of Oman nung Iran indang
totzü abenba rong M/T Kaviz,
M/T Charminar, M/T Horizon
1, aser M/T Riesco aser Kharg
asetkong anasa M/T Derya
makogo.

"America nunger sepaitemi
item rongtem maka tsüngda
rong nung mena alirtem dang
rong toktsütsü metetdaktsü
aser  rongtem ya tamshi
mejungi raksatsüogo," ta
CENTCOM-i shisem.

Mapang tatsüka lir
CENTCOM-i lemsatepba
video ka nung M/T Riesco rong
Gulf of Oman nung angemoka
aiba sayuogo.

Kasa mapang nung IRIB
state broadcaster-i Kharg
asetkong anasa rong amakba
osang jangjatsüogo. IRIB-ia,
rong mamak tsüngda rong nung
mena alirtem anina liasü ta

ashiba den Gulf of Oman kübok
Jask rongnendak anasa ano
tanga totzü abenba rong ka
maka liasü, ta shisem.

Iba sülen mapang tatsüka lir
IRGC-i, totzü abenba rong
pongu amakba metetdakja liasü.

Rongtem amakba atema
telangzüba agüja Jordan kübok
Al Azraq base missile agi
makogo ta IRGC-i ashiba den,
iba base amakba mapang US
fighter jet temi amshiba hanger
tem raksatsüogo, ta ashi.

Tanga sangdong ka ajanga
IRGC-i ashiba agi, parnok
indang navy-i iba tesem nung
America nunger indang rong
ana aser tanga tanker 8 maka
kanga mejungi raksatsüogo.
America nunger rong ana ya
taoba mapang shisema aliba
rongtemtu sa asü masü
mejangja.

(Maneni tapak 8 nung...)

Israel-i Britain dang East
Jerusalem consulate shibangtsü tuyu

Ukraine den yimjung atema
sensaksem tenzükshitsü imlar: Russia

https://www.npci.Org.in

“Ain aitba nokdangtsü mozü tajungtibaji
 ola madoki ajemajema aliba.”

B I L E M D A N G A N G

US Open: Ben Shelton-i Carlos Alcaraz tsükdaktsüogo Tzünglu kanga aruba ajanga
Asian Games Athletes tem anin
Rongjui/September 9, 2026
(Agencies): Asian Games
asayatsü aliba Nagoya yimti
nung tzünglu kanga sashia
aruba sülen Asian Games
asayar  noklang aika khen
atema anintsüsa aküm.

Mongolbarnü ghonda ka
tsüngda Nagoya nung tzünglu
104mm (four inches) shi aru,
aser  iba ajanga yimti
ketdangsürtemi yimti kübok
tesem kar nungi nüburtem
ainshitsü tetuyuba agütsü.

Tzünglu kanga sashia aruba
ajanga asayamung asayatsü
aliba tesem aikati tzü yimoka
ai, ta  osang ajanga
metetdaktsü. Tzünglu ajanga
asayatsüba tesemtem raksatsü
meraksatsü iba indang osang
yimti ketdangsürtem mesüra
asayamung ayongertemi kecha
agüja mali. Tzünglu ya ano
anogo ishikabo arutsü imlar.

Nagoya Port  Authority
ketdangsür kati AFP dang
ashiba agi, Garden Pier tesem
nung anenzüka aliba asayartem
dang iba tesem toktsür aotsü
tetuyuba agüja liasü. Iba tesem
nunga khen atema yangluba
wooden container hut tem
amenoka lir, kong asayartem

anentsü.
Ajisüaka asayartem ghonda

anashi lir  pei ta lidaki
meyipaogo, ta ketdangsürtemi
ashi.

Asian Games ya September
19 nü lapoktsü, saka asaya
karbo jelia asaya atatsü.
Basketball asayabo
Brehostibarnü tenzüktsü.

Taoba mapang ama masü
taküm iba asayamung atema
mejeta yimtsüng ka yanglua
mali. Asayamung ayongertemi
asayamung nung shilem agirtem
anenzükdaktsütsü atema cruise
ship, khen atema süng agi
yangluba container tem aser
hotel tem anepaluja lir.

Kasa mapang nung tzünglu
kanga sashia aruba ajanga
Nagoya nung gari
senzüsenpong nunga
tetsükdaktsü adok, aser
Mongolbarnü subway aser bus
service tem khen atema anena
ata liasü. Japan Meteorological
Agency-i iba tesem nung ayong
ka metsüngtsü akok ta shiogo.

Taküm iba asayamung nung
asayar ser ketdangsür 17,000
dak temai shilem agitsü imlar,
koba Olympics dang nungi
timba asütsü.

Rongjui/September 9, 2026
(Agencies): 2026-27
Champions League season
tenzüker mezüngbuba hopta
Manchester City-i goal 2-0 agi
Porto kokogo. Iba asaya nung
Erling Haaland-i City atema
goal anaprongla idakja liasü.

Asaya mezüngbuba shilem
atemtsü lia Diogo Costa-i goal
ka kanga junga mekümzük
asübo Haaland-i hat-trick
idaktsür lila, saka asaya
tanabuba shilem tenzüker
mapang tatsüka tsüngda
Haaland-i mezüngbuba goal
idakja liasü.

Porto-i asaya tanabuba
shilem nungbo City pur kanga
nongshia asaya saka goal ka
danga magütsüteti asaya
tembanga liasü.

Asaya nung Haaland-isa
mapang apuloktsür asayaba
mapang tanabuba goal idakja
City-i iba asaya akok. Goal ana
ya idaktsüba sülen Haaland ya
City nungi goal timtiba idaktsüba
asayar tasembuba kümogo. Pai
goal 167 idaktsür lir.

Taküm summer transfer
window nung City puri pound
million 460 entoka asayartem
alizükba amajok masü ta iba
asaya ajanga sayuogo. Ajisüaka

Rongjui/September 9, 2026
(Agencies): US Open tebur
kija asaya quarterfinal nung
Ben Shelton-i iba asayamung
anaben tashi koker alisang
Carlos Alcaraz tsükdaktsüogo.
Arthur Ashe Stadium nung
tena tsüngda asaya ghonda
pezüser minute 28 asaya liasü.

Shelton-i, tatembangbuba
set t ie-break nung kanga
süngjemashir  asaya-a iba
asaya 6-7 (5-7), 6-1, 6-3, 1-6,
7-6 (10-6) agi koka liasü.

America nunger  asayar
shiba iba asayamung nung
seed tibuba lir, pa lisopurtemi
asaya tepeyong pusema
asayaogo.

Iba asaya akokba sülen
Shelton semifinal nung külem
America nunger  asayar
Frances Tiafoe den asayatsü
aser 2003 küm sülen taküm

mezüngbuba America nunger
ana final asayatsü timla lir.

Kasa asayamung tetsür
kija  asaya nung Jessica
Pegula-i 3-6,  6-4, 6-3 agi
Emma Navarro akokba sülen
US Open asembuba atonga
Aryna Sabalenka den
asayatsü jangjaogo.
Sabalenka-i iba asayamung
anaben atonga koker lir aser
la  ya tetsür tem rongnung
temaba jenjang nung aliba
asayar lir.

Third-seeded Pegula
Mongolbarnü iba asaya ya
ghonda ana ser minute 20
asayaba sülen koka liasü.
Tasembuba set nung serve ka
break südaktsür asaya mekoki
aliba nungi meyipa tur lai
asaya koka liasü.

Pegula aser Navarro na
tang tashi nung ponguben

asayaogo aser
pongubenprongla Pegula-i
kokogo.  La temang nung
timtem aliba ajanga mapang
tatsüka masayai lir tang kanga
junga asaya tenzükogo aser
küm ka dak tema lir lai May
ita  Strasbourg nung
mezüngbuba title benogo.

Pegula, shibai taküm
asayamung ana koker lir, la ya
temaba jenjang asoshi
Sabalenka den tokteptsüpurtem
rongnung densema liasü.

Sabalenka-i 2024 küm US
Open final nung Pegula akok
aser taoba küma semifinal
nung tanaben koka liasü.

Temaba jenjang asoshi
asayar ishika toktepdar, saka
second-ranked Elena
Rybakina-i China tsür Zheng
Qinwen kokra la  temaba
jenjangi atutsü.

Haaland ya City atema ajak
dang tongtibangtiba asayar lir.

Lille nungi pound million 85.6
agi alizükba sülen Maresca-i iba
asaya nung Ayyoub Bouaddi
tang mezüngbuba asaya
tetenzük nungi asayadakja liasü.

Bouaddi den pound million
100 agi alizüksang Enzo
Fernandez nati asaya
mezüngbuba shilem nung kanga
junga asayaogo.

Kasa asayamung tanga
asaya ka nung Jose Mourinho-i
aniba Real Madrid team-i Inter
Milan goal 2-1 agi kokogo.

Otsüsütsüsa Champions
League 15 ben koker aliba team
yagi Kylian Mbappe aser Fede
Valverde ajanga goal ana
idaktsü.

Cristian Chivu-i aniba team
yagia Carlos Augusto ajanga
asaya tanabuba shilem nung
goal ka idaktsü saka tanabuba
goal magütsüteti asaya
tembang.

La Liga nung Hokolbarnü
Real Betis makokba tesülen
toktsür Real puri asaya akoktsü
dak rangloker asaya-a iba asaya
kokogo. Asaya nung goalkeeper
Thibaut Courtois-i ball aika
kümzük aser Inter-ia maongka
tajung aika magiteti liasü.

Champions League: Man City
aser Real madrid nati takok angu

Iran-i rongtem amakba
indang osang agütsüba dak
sendakba nung US-i kecha
telangzüba agüja mali.

IRGC-i, Bahrain aser
Kuwait indang arrtsü nung
totzü abenba rongtem amaktsü
ta amokmerenba sülen item
rongtem ya maka liasü. IRGC-
isa, rong nung mena alirtem
ajak dang rong toktsütsü
tetuyuba agüja liasü.

Maneni Jordan Armed
Force-i ashiba agi, linük indang
air defence temi ballistic missile
20 khazüka yoktsü atema
jenjang agi aser 18 bo khazüka
yokogo. Missile ana nisung
aika maliba tesem nung tsüka
liasü, ta kasa sangdong ajanga
metetdaktsü.

Iba base amakba sülen
nisung asüba osang kecha mali
aser specialised team temi
missile teraksa tsükba
tesemtem azüokogo, ta
military-isa shisem.

US-i Iran indang oil tanker...
BENDANGLI OSANG : Tapak 7 nungi...

Taoba mapang Iran Armed
Forces chief of staff, Ali
Abdollahi-i, Iran indang totzü
abenba rongtem makra Tehran-
i parnok temeket nung amenoka
aliba US indang military base
balala amaktsü ta tekümdangtsü
metetdaktsür liasü.

US-i September 5 nü Iran
indang totzü abenba rong pongu
amak aser rong ka tzüyimi
angemoka ia liasü. Tehran-i
ashiba agi, parnoki kasa anogo
telangzüba agüja shishilemba
dang amshiba rong asem aser
US den sendaka aliba rong
asem makogo.

Iba sülen Iran nunger
security ketdangsür Mohsen
Rezaei-i ashiba agi, Strait of
Hormuz tema nung restricted
zone ka mekazüktsü atem Iran
sentong lir ta metetdaktsü. Iba
zone tasenba yagi aiba rong
ajak sanctions list nung
züngoksemtsü ta paisa shisem.

Iran indang Ministry of

Foreign Affairs-i, US-i Iran
indang shishilemba dang
amshiba rongtem amakba ya
United Nations charter anema
lir aser iba ya rara mapang
aibelena ka ta shiogo.

US Secretary of State
Marco Rubio-i Colombia nung
osangbenertem den
sensaksemba mapang item
rongtem amakba puküma
jembiogo aser ashiba agi,
Washington-i odangbo
metoktsütsü. Iran-i US indang
navy rongtem maneni
amaktsü meranger aser
parnoki merangdangba shia
parnok indang rong ka
raksatsütsü, ta pai ashi.

Mongolbarnüsa Strait of
Hormuz nung unmanned US
submarine ka apuba IRGC-i
metetdaktsüogo.

Ajisüaka US military-i
ashiba agi, tzü telung nung
amshiba iba drone ya
mazüokteti küma liasü.

